
Forord

Kommuneplan for Skjåk 2006 – 2016 vart vedteken i kommunestyret den 22. juni 2006. Planen skal i grove trekk vise kva for utvikling ein ynskjer framover i Skjåk kommune. Kommunelova og Plan- og bygningslova krev da også at det skal gjennomførast ei kontinuerleg planlegging for å samordne ulike tiltak og virkemiddel i kommunen. Det har dessverre gått lang tid frå kommunestyrevedtak om at planarbeidet skulle setjast i verk til det endelege resultatet nå ligg føre. Det er ulike grunnar til dette. I denne samanhengen må det seiast at det har vore lagt stor vekt på at prosessen skulle vera demokratisk, og at alle som ville og ynskte det, skulle få høve til å koma med innspel til planen.

I januar 2004 vart det gjennomført eit oppstartseminar i kommunestyret, og det vart oppnemt ei arbeidsgruppe som mellom anna skulle stå for arbeidet med visjonar, ta kontakt med bygdafolket og førebu ei slutthandsaming i kommunstyret. Det har vore gjennomført 7 grendemøter der det på samtlege møter har vore godt frammøte og stort engasjement. I tillegg har det vore gjennomført ei rekkje andre møter. Eg nyttar dette høve til å takke alle som har teke del  i planarbeidet, og slik eg ser det, vore gjennomført på ein konstruktiv og engasjerande måte. Ein spesiell takk til arbeidsgruppa som har vore samansett slik:

· Rolv Kristen Øygard, leiar (Sp)

· Kari Anne Skjåk (Sp)

· Hans Olav Lien (H)

· Trude Teigen (BL)

· Rolv Blankenborg (AP)

Den nye planen skal gjelde fram til 2016. Det vil likevel vera ynskjeleg å gjennomføre revisjonar av planen med jevne mellomrom. Dette kan ha med endringar i samfunnet eller andre tilhøve å gjera, eller det kan vera ynskje om endra målsetningar som kan vera grunnen. Under alle omstende bør ein ta for seg ein gjennomgang av planen for kvar valperiode. Dessutan er den årlege budsjetthandsaminga med eventuelle juteringar det meir kortsiktige høvet til ein slik gjennomgang. Det er mitt ynskje at planen skal bli eit godt hjelpemiddel for at Skjåksamfunnet skal kunne utviklast i tråd med målsetningane i planen. Dette når ein gjennom målbevisst arbeid der hovedmålet er:

Skjåk – ei god bygd å bu i - slik det går fram av visjonen i planen. 

Ola Stensgård

Ordførar

INNLEIING.

I følgje kommunelova § 5 og plan- og bygningslova § 20 skal kvar kommune uføre ei kontinuerleg kommuneplanlegging med sikte på å samordne den fysiske, økonomiske, sosiale, etiske og kulturelle utviklinga i kommunen.

Planen skal innehalde ein langsiktig  og ein kortsiktig del og bygge på dei økonomiske og ressursmessige føresetnader for gjennomføringa.

Den langsiktige delen består av mål og hovedstrategiar for:

· Skjåksamfunnet mot år 2015 – Visjon og mål for utviklinga.

· Kommunen som utviklingsaktør og tenesteprodusent

· Arealdelen – forvaltning av areal og naturressursar 

Den stuttsiktige delen av kommuneplanen består av:

· Økonomiplan med handlingsprogram som inneheld eventuelle delstrategiar og tiltak som bygger på den langsiktige delen

Den langsiktige delen skal ha ein gjennomgang i kvar kommunestyreperiode, den kortsiktige delen skal rullerast kvart år i samband med budsjettbehandlinga.

I tillegg til planane ovanfor kan det lagast delplanar.

1. Skjåkbygda mot år 2016 - Mål for utviklinga

Skjåk - ei god bygd å bu i – Visjon

Skjåk kommune skal bruke ressursane kommunen rår over effektivt og sosialt rettferdig slik at velferda til innbyggjarane blir så høg som mogleg. Vi skal vidare, med ei open og framtidsretta innstilling til omverda, arbeide for å ta vare på og utvikle eigenarten til bygdesamfunnet. Innbyggjarane skal få høve til å bruke evnene sine og delta på alle område av samfunnslivet. 

1.2 UTFORDRINGAR

Skjåk kommune er med sine 2079 km² den neste største kommunen i Oppland og langt på veg like stor som Vestfold fylke. Kommunen har mange naturgjevne forutsetningar som storslagen natur, lite forureining i jord, luft og vatn, mange vatn, elvar, dalar og fjell. Dette gjev grunnlag  for gode landbruksprodukt, energiproduksjon, hausting og rekreasjon i form av jakt, fiske og friluftsliv.

Utfordringane for Skjåk er likevel mange:

· sikre sysselsettinga og leggje grunnlag for framtidige arbeidsplasser

· få innbyggjarar i forhold til areal, grisgrendt befolkning

· befolkning med skeiv aldersfordeling – mange eldre i høve til unge.

· langt frå vekstsentra 

· stort press og krav til omstillingar i primærnæringane

· store deler av kommunen er i ferd med å bli verna 

· endringar i kulturlandskapet, attgroing

· større statlege krav til kommunen som tenesteytar på alle områder

· større krav til kompetanse og kvalitet på dei fleste områder

· kommunen har store kraftressursar, og desse må forvaltast på best mogleg måte

1.3. OVERORDNA MÅL

1.3.1. BEREKRAFTIG UTVIKLING OG RESSURSFORVALTNING

Gode buforhold og levande lokalsamfunn kombinert med ei forvaltning av vatn, luft og jord på ein måte som gjer at samspelet i naturen ikkje kjem i utakt  vil vera det sentrale for å ha ei berekraftig utvikling. Samspelet mellom natur, busetnad, kulturminne og næringsverksemd er av stor verdi.

Berekraft inneber mellom anna å:

· ta vare på det biologiske mangfaldet

· leggje vekt på estetikk og landskapsbilde

Hovedmål 1.

Ta vare på det biologisk mangfaldet. Forvaltninga  av naturressursane må skje på ein slik måte at det tradisjonelle haustingsprinsippet står ved lag, og at naturen blir teken vare på  utan å bli forbrukt eller forringa. Det skal leggast vekt på å forbetre og forebygge forhold som påvirkar miljøet negativt.

1.3.2. VELFERD OG IDENTITET

Kommunen sin hovedoppgave er å sikre god velferd og sosial rettferd for alle innbyggjarane.

Skjåk kommune skal med ei open og framtidsretta innstilling til omverda. Arbeide for å ta vare på, fremje og utvikle kvalitetane til bygdefellesskapet (”dei sterke verdiane”) slik at innbyggjarane får positiv innstilling til å leve og bu i bygda. 

Godt utbygde velferdstenester er viktig for tryggleiken til den enkelte. T.d. vil eit godt utbygd barnehage- og skuletilbod bidra til eit trygt oppvekstmiljø. 

Miljø og kulturpolitikken er dei områda som med størst hell kan vere med å utforme  identiteten til innbyggjarane. 

 Eit levande lokaldemokrati med brei deltaking er grunnleggjande for å møte mange av utfordringane Skjåk står overfor. Det er viktig å mobilisere ansvar og deltaking frå alle i samfunnet, der den enkelte får større medverknad over sin eigen livssituasjon og høve til å påverke vedtaka som blir gjort. Den enkelte sitt ansvar for eigen livssituasjon og velferd må leggjast til grunn også i plansamanheng.

Hovedmål 2

Særpreget og kvaliteten til bygdesamfunnet blir teken vare på, fremja og utvikla ved at innbyggarane får høve til å bruke evnene sine innanfor eit fellesskap med andre, og ved at dei får høve til å delta på dei ulike områda av samfunnslivet. Kommunen skal sikre lovpålagde og  naudsynte tenester etter behov til alle sine innbyggjarar. 

1.3.3. NÆRINGSUTVIKLING.

Skjåk kommune skal arbeide for å styrke breidda og den langsiktige lønsemda til næringslivet i kommunen. Lønsame arbeidsplassar er ein svært viktig suksessfaktor for å halde oppe folketalet på sikt.

 Arbeidsplassar er den faktoren som ligg i botn for å skape inntekter for kommunen og andre i lokalsamfunnet, og som i tillegg er vesentleg for å skaffe folk flest tilfredstillande økonomisk tryggleik og sosial velferd. Å medverke til etablering av framtidsretta arbeidsplassar er ei stor utfordring.

Framover er det viktig å byggje vidare på det framtidsretta som er i dagens næringsliv lokalt og samordne det med utviklingstrendar som ein kan sjå er viktige i samfunnet. Derfor ser kommunen for seg at landbruk, industri og reiseliv inkl. naturbaserte opplevingar skal vere prioriterte næringar i det kommunale tiltaksarbeidet. Dette er i ein viss grad vidareføring av nåsituasjonen, men prioriteringar må til i forhold til å utvikle landbruk og industri til framtidsretta aktørar. 

Skjåk skal gjere seg nytte av trender i tida og utnytte moglegheitene dette gjev for å skape eit variert framtidsretta næringsliv.

Landbruket må tilpasse seg dei økonomiske rammer lagt av Storting/regjering og  internasjonale avtaler. Her ligg det  ofte nytenking både i organisering og utøving av næringa. Skjåk har synleggjort evne til slik tilpassing. Industrien står relativt sterkt i Skjåk og på sikt er det viktig at denne tilpasser seg gjennom godt samarbeid lokalt og ut over kommunegrensa. Kompetanse er og eit stikkord her som elles. Vidare vil industri som har eit miljøperspektiv  stå sterkare i framtida.. Industriområdet i Bismo blir basisen for utvikling av industrien i næraste framtid.  Reiseliv er ei næring kommunen bør satse sterkare på fordi Skjåk ligg i "Nasjonalparkriket". Trenden går i retning av at  folk vil nytte ein stadig større del av inntekta på ferie og fritid. Vi har både fjell og fjord i vår nærleik. Reiselivnæringa må sjølve vere ein aktiv part i utviklinga og særleg med vekt på samarbeid. Skjåk kommune skal støtte opp om arbeidet med å utvikle Nord-Gudbrandsdal til Nord-Euoropas leiande nasjonalparkregion. 

Hovedmål 3.

Med god næringsutvikling skal Skjåk kommune i planperioden ha minst like mange som bur og arbeider i Skjåk som i dag. Skjåk skal vera bygda som støttar gründeren, tek vare på etableraren, i tillegg til at eksisterande næringsliv utviklar seg på ein framtidsretta måte.

Kommunen bør,  gjennom arbeid med næringsplan og anna, leggje premisser for ei planlagd og ønska utvikling for næringslivet.  Samarbeid med nabokommunane er viktig.
2. KOMMUNEN SOM UTVIKLINGSAKTØR OG TENESTEPRODUSENT.

Krava og utfordringane som kommunesektoren står overfor i dag er mange og samansette. Kommunen har ansvar for å produsere store og sentrale velferdstenester innanfor dei økonomiske, juridiske og faglege rammene som staten til  kvar tid set. Men i tillegg vil kommunen ha ansvar for utvikling av lokalsamfunnet gjennom nærings- og kulturlivet for å motverke fråflytting, og sikre økonomisk bærekraft. 

Skjåk kommune vil i planperioden både ha fokus på å utvikle tenester av god kvalitet og leggje til rette for næringsutvikling og forsvarleg forvaltning av naturressursane. 

Skjåk kommune skal opplevast som ei god kommune å bu i, og ei kommune som er attraktiv for folk å flytte til. 

2.1. SAMFUNNSUTVIKLING – KOMMUNEN SOM UTVIKLINGSAKTØR.

2.1.1. UNGDOMSPOLITIKK

Skjåk treng ein samla ungdomspolitikk. Ungdommen er framtida, og derfor er ungdomspolitikk noko av det viktigaste for kommunen å arbeide med. 

Utfordringa er å ta godt vare på ungdommen i skulealderen og få flest mogleg unge til å etablere seg i Skjåk seinare.

Mål.

Skjåk skal vera ein attraktiv kommune for ungdom å bu og etablera seg i.

Hovedstrategiar:

Skjåk kommune skal:

· arbeide for å halde på vidaregåande skule i Lom

· tilretteleggje for at ungdomsrådet  er levedyktig

· tilretteleggje for samspel med frivillige lag og organisasjonar 

· oppretthalde eit godt utbygd kulturskulenivå

· prioritere bruken av sentralidrettsanlegget i Bismo og anlegga i Botn

· stimulere til oppretting av møteplassar, særleg for ungdom utan andre tilbod.

· leggje til rette for å skape arbeidsplassar slik at unge kan flytte heim att etter endt utdanning.

2.1.2. NÆRINGSPOLITIKK
Næringslivet i Skjåk er basert på landbruk, industri og tenesteyting. I tillegg kjem reiselivet som er i utvikling og vekst. Sektoren tenesteyting er i stor grad  offentlege arbeidsplassar. Desse tre sektorane er om lag like i sysselsetting. Dei er i stor grad avhengige av statlege overføringar, noko som gjer dei sårbare for endringar i statlege prioriteringar. I tillegg vil dei vere avhengige av internasjonale trendar og utviklingstrekk. 

Landbruket er mest basert på jordbruk, og strukturen er kjenneteikna av små driftseiningar når det gjeld areal og mjølkekvoter. Omfanget av jordbruksavtala er relativt sett redusert frå år til år, og det fører til  minska inntekt for bruka. I tillegg stiller nye generasjonar strengare krav både til ferie/fritid og inntekt enn foreldra. Dei yngre kan lettare enn før velge bort garden til fordel for eit anna interessant yrke. Slik sett har gardbrukarane i Skjåk starta ei markert omlegging gjennom stordrift både innan gris (Aura Gris) og samdrifter i mjølkeproduksjonen. Dette krev store investeringar, men da kan utøvarane nytte seg av effektiv drift og kanskje få frigjort tid som  dei kan nytte i andre yrker/områder dei ynskjer å utvikle. Skogbruket har også låg lønsemd i både primærproduksjonen og foredling. Det gjer at aktørar i staden må satse på utvikling av utmarksnæring med tilbod til dei som vil komme hit i ferie og fritid.

Industrien har sterkt fotfeste i Skjåk og utgjer mange arbeidsplassar. Det er ei god blanding av vel etablert industri og relativt yngre bedrifter. Industrien har dels eit innovativt tilsnitt som det er viktig å utvikle og stimulere. Kommune og bank har lenge hatt ein tradisjon for i fellesskap å hjelpe bedrifter som har fått økonomiske problem. Kommunen ser for seg også framover å vere ein viktig aktør, men opplever at næringslivet legg like stor vekt på at kommunen kan vere god på infrastruktur og tilrettelegging som innan direkte økonomisk støtte. I framtida kan kommunen i større grad måtte krevje omstilling av bedrifter som ber kommunen om økonomisk hjelp. Dette er grunngjeve med at næringslivet er i stadig omstilling slik som resten av samfunnet, og derfor må ha leiing og satsing som er mest mogleg framtidsretta. Kommunen har også sterkt avgrensa ressursar til direkte økonomisk hjelp i enkeltbedrifter, men kan dels nytte ressursar i sitt nettverk. 

Næringsfondet er eit svært sterkt element i næringsutviklinga, og det er viktig med ei fornuftig utnytting. Det er viktig at vedtektene og prioriteringsnotat til fondet til kvar tid er tilpassa tida vi er inne i.

Reiselivet er ei næring i vekst, og med den geografiske plasseringa Skjåk har, ligg det eit utviklingspotensiale her. Det er ei utfordring å få til eit godt samarbeid med reiselivsnæringa både lokalt i Ottadalen og mot kommunane vest for fjellet. 

Kommunen skal vera ein aktiv støttespelar og vere til hjelp for alle som ynskjer å utvikle seg eller si bedrift. det er viktig at kommunen er på lag med dei og stimulerer gjennom direkte hjelp eller nettverket som kommunen som organisasjon rår over..

Mål.

Gjennom plan og tiltaksarbeid skal Skjåk kommune leggje til rette for å styrke breidda og den langsiktige lønsemda til næringslivet i kommunen.   Landbruk, industri og reiseliv skal vere prioriterte satsingsområder  i det kommunale tiltaksarbeidet

Hovudstrategiar:

Skjåk kommune skal:

· til kvar tid ha ein oppdatert næringsplan

· satse på at breiband skal dekke den busette del av bygda og dei største hytteområda

· arbeide for å bedre samferdselsårene må bedrast både aust og vestover. Serleg bør riksveg 15 gjennom Ottadalen prioriterast

· støtte opp om  Skjåk bedriftsforum for næringssamarbeid og kompetansehøgding

· oppretthalde  og vidareutvikle  studiesenteret i Bismo. Gjennom  regionrådet arbeide for utvikling av desentraliserte utdanningstilbod innan Nord-Gudbrandsdalen og støtte opp om kompetansehøgding i lokalt næringsliv. 

· vidareutvikle det næringspolitiske samarbeidet med nabokommunar aust/vest.

· orientere seg om nettverk av ”utkantregionar” innanfor den Europeiske Unionen.

· arbeide for ei rovdyrforvalting på lokalsamfunnet sine premissar. 

· støtte opp om utvikling av lokale mattradisjonar 

· omtale beitebruk i husdyrhaldet i eigen beitebruksplan og kulturlandskapet må skjøttast mellom anna ved hjelp av beiting i utmarka. 

· undersøkje om det er mogleg å samkøyre kompetansemiljø som finst innanfor jordbruksproduksjon og matforedling for å sjå om det er mogleg å ta ut synergiar – særleg med tanke på opplegg for kvalitetssikring av småskalaproduksjon

· opne for nytenking inna reiselivet, særleg basert på ekte opplevingar knytta til natur og kultur som t.d. vatning, jakt- og fangst og håndverk.. 

· utnytte dei moglegheitane ”Nasjonalparkriket” gjev oss

· støtte opp om næringsutvikling innan landbruket som er retta mot reiselivet, både på gardsbruka setrene og utmarka.

· leggje til rette for framtidig industrisatsing i eller i nærleiken av industriområdet i Bismo. Dette for å dra nytte av felles infrastruktur og for å at industrien skal kunne hente gevinstar frå klyngeorganisering.  Skjåk kommune må derfor skaffe høvelege industritomter.

· vurdere å byggje industrilokal når dette støtte opp om utvikling av verksemder

· leggje til rette for hyttebygging der dette er forsvarleg ut frå miljø og landbruksinteresser. Arbeide for å få positive lagtidseffekter ut frå desse områda 

2.1.3. KULTURPOLITIKK.

Kultur er sjølve bærebjelken for identitet og oppleving av å høyre til i eit lokalsamfunn. Det er viktig å ta vare på lokal eigenart, men samstundes vera open for nye impulsar slik Skjåk har lang tradisjon for.

Det ligg eit stort potensiale for nytting av kultur i næring.  Personar med gode idear som vil satse bør prioriterast

Statleg nedprioritering av infrastruktur i utkantane er ei stor utfordring også for kulturlivet. Utvikling av kulturytringar kan vera verkemiddel for å skape attraktive miljø.

Skjåk er ei kommune langt frå dei store befolkningssentra i landet, og dei demografiske forholda i kommunen er ei utfordring.  Vi må nytte moglegheitene i kulturen sine mange ytringsformer for å skape eit så attraktivt lokalsamfunn som mogleg. 

Det er ei utfordring leggje opp ein kulturpolitikk som gje mest mogleg ringverknader ut ifrå dei ressursane ein har til rådvelde

Mål:

Skjåk kommune skal, med ei open og framtidsretta innstilling til omverda, føre ein kulturpolitikk som utviklar både den materielle (kulturlandskap og fysiske kulturminne) og immaterielle eigenarten til bygdesamfunnet slik at innbyggjarane får høve til å bruke evnene sine og til å delta på alle område av samfunnslivet.

Kommunen skal medverke  til å skape trivsel for alle som bur i Skjåk.  Kulturpolitikken skal derfor så langt råd er leggje til rette for at alle får høve til å utfalde evnene og interessene sine gjennom meiningsfulle kulturaktivitetar. Kommunen skal særleg leggje vekt på aktivitetar for barn og unge.

Kulturpolitikken skal medverke  til å utvikle Skjåk som eit levande lokalsamfunn.

Den lokale kulturen skal bli teken vare på og stadig fornya på grunnlag av impulsar utanfrå.

For å nå måla som til kvar tid er vedtekne, er det viktig at kommunen har ei sterk kulturavdeling som ein sentral del av den kommunale verksemda.  Dette er serleg viktig i ei tid med aukande behov for fritidsaktivitetar. 

Kommunen skal vere ein pådrivar og støttespelar ut ifrå dei politiske prioriteringane som blir lagde til grunn.

Hovudstrategiar:

Skjåk kommune skal:

· sørgje for at kommunen til kvar tid har ei sterk/markant kulturavdeling – ei ”adresse” for kultur i kommunen.

· leggje til rette for eit sterkt og livskraftig bygdesenter i Bismo som kan tilfredsstille dei krav til kulturell ytring og omgjenge som nye generasjonar ser som ei sjølvfølgje for at dei skal vurdere å busette seg her.

· arbeide for å utnytte potensialet som ligg i området Dønfoss for reiselivsutvikling/bruk til   kulturytring bl.a. i tilknyting til Øyberget Besøkssenter.

· utvikle, dra til seg og støtte opp under tiltak – utvikling av kultur i næring. 

· støtte opp under kulturelle tiltak der folk bur.

· bruke dei  økonomiske ressursane som er til rådvelde som ein stimulans til å fremja det friviljuge kulturlivet

· Sjå dei samla ressursane på kultur i samanheng for å utnytte ressursane best mogeleg.

· oppretthalde eit godt utbygd kulturskuletilbod

· sikre eit moderne og kvalitetsmessig godt bibliotek som ressurssenter for innbyggarar, tilreisande og ikkje minst elevar og studentar.

· samarbeide med andre kommunar om kulturarbeidet i regionen når dette er formålstenleg

2.1.4. IDRETTS- OG FRILUFTSLIVSPOLITIKK.

Etter krav frå kulturdepartementet skal alle prosjekt som det skal søkjast tilskott til inngå i ein kommunedelplan for fysisk aktivitet og naturoppleving. Dessutan skal planen etter nye normer leggje vekt på aktivitetsskaping.

Kommunar og foreiningar som ikkje har næring til formål kan søkje om tilskot av spelemidlar (deler av overskot frå Norsk Tipping AS) til bygg og anlegg.  Desse midla har vore avgjerande for oppretting av dei mange store anlegga i Skjåk.

Samfunnet er i endring. Idretts- og friluftsliv blir kommersialisert, spesialisert og krev stadig betre fasilitetar til sine aktivitetar, samstundes som ei satsing på fysisk aktivitet som helse og sosialt førebyggande tiltak blir meir aktuelt.

Det blir stadig eit større skilje mellom den kommersielle idretten og det som blir kalla breiddeidrett.

Fysisk aktivitet blir gruppert som idrett og sport, fysisk aktivitet og mosjon, friluftsliv og leik.

Anlegga blir gruppert som nærmiljøanlegg, kommuneanlegg, regionale anlegg, nasjonale anlegg, idrettsparkar, helsesportsanlegg og friluftsanlegg.

Anleggssituasjonen i Skjåk er god.

Aktivitetsbehova er forskjellig med tanke på alder, kjønn, funksjonsdyktigheit osv., og det er derfor viktig å vera bevisst på dette i prioriteringane.

Idretts- og friluftsliv skal vera ein viktig del av det arbeidet Skjåk kommune driv for å skape ei positiv utvikling, ein stad å høyre til og ein triveleg kommune å bu i.

Mål.

Skjåk kommune skal vere med å leggje forholda best mogleg til rette for at innbyggjarane skal ha gode tilhøve for å drive med idretts- og friluftsaktivitetar

Hovudstrategiar:

Skjåk kommune skal:

· til kvar tid ha ein oppdatert kommunedelplan for fysisk aktivitet og naturoppleving

· støtte fysisk aktivitet for å fremje helsa til alle i bygdesamfunnet. Dette skal vera det

bærande elementet for vidare anleggsutbygging

· utvikle aktivitetar i nærområda der folk bur.
· leggje vekt på å halde vedlike dei anlegg som er bygde, og sikre ei forsvarleg drift av 

desse.
· sikre at alle grupper i samfunnet får rimeleg tilgjenge til anlegg og aktivitetar.
· sikre gode tilhøve for friluftslivet. Særleg viktig med godt merka løyper og stiger.
· leggje til rette for idrett, fysisk aktivitet, leik og friluftsliv samordna med anna verksemd og uorganisert fysisk aktivitet, og for ei planlagt og målstyrt utnytting, utbygging og drift av anlegg.

· vidareutvikling av Sentralidrettsanlegget i Bismo og i friluftsanlegga i Botn.

· stimulere  eldskjeler og ivareta dugnadsånda i Skjåk

2.1.5. KULTURMINNEPOLITIKK.

Riving/salg av eldre verneverdige bygningar og behandling av rivesaker for desse har vore konfliktfylt da kommunen ynskjer å ha desse som eit landskapselement.

Det er oppdaga skade på automatisk freda kulturminne (bl.a. elg/reinsgraver)

Det kan vara ynskjeleg å få til ei nytting av Museet i Nord Gudbrandsdalen som institusjon og også få ein lokalitet for lagring evt. framsyning av gjenstandar-presentasjon av kulturminne og kulturminneytringar og eit kulturelt senter/”tun”

Mål.

Skjåk kommune skal vere med å skape heimstadkjensle for innbyggjarane i Skjåk kommune

Vi skal styrke reiseliv og landbruk ved ymse tiltak og arbeide fram næringsskaping med bakgrunn i kulturminnevernet

Hovedstrategiar.

Skjåk kommune skal:

· til kvar tid ha ein oppdatert kulturminnevernplan

· ta vare på den gamle vatningskulturen, jakt – og fangsttradisjonane og handverkstradisjonane

2.1.6. BEREDSKAPSPOLITIKK.

Kommunen har utarbeidt plan for krisehåndtering i 2003.

Det er utført ei risiko og sårbarheitsanalyse saman med dei andre Ottadalskommunane i 1998.

Det blir halde regelmessige kriseøvingar i kommunen.

Mål.

Kommunen skal framstå som ein trygg og sikker kommune med omsyn til forebygging av ulykker og katastrofer. 
Hovedstrategiar.

Skjåk kommune skal:

· ha plan for kommunal kriseleiing som til kvar tid er oppdatert  slik at kommunen kan takle aktuelle krisesituasjoner.

· ha oppdaterte sårbarheitsanalyser

· utarbeide nødvendige beredskapsplaner

· gjennomføre øvingar

· Ved all kommunal arealplanlegging skal ras, flom m.v. vurderast

.

2.1.7. INFORMASJON- OG MARKEDSFØRINGSPOLITIKK.

Informasjon og profilering eller omdøme, heng tett saman. Kravet om informasjon aukar og nye informasjonskanalar set større krav til dei som informerer. God og lett forståeleg informasjon er avgjerande for å nå fram til flest mogleg. 

Den informasjonen brukarar på ein eller annan måte får direkte frå tilsette i Skjåk kommune, er den viktigaste delen av informasjonsarbeidet.  Skjåk kommune driv i dag også direkteinformasjon gjennom nettsidene skjaak.kommune.no og gjennom kommunale informasjonssider i Fjuken.  Annan informasjon kan vere den som kjem fram i aviser eller radio gjennom reportasjer eller annonser, samt diverse utsendingar frå kommunen.

Det er viktig at alt som blir sendt ut av informasjon frå Skjåk kommune er godt gjennomtenkt og lett forståeleg. Det er også viktig å gjere så mykje informasjon som mogleg tilgjengeleg og la brukarane på ein enkel måte sile ut det dei treng. Dette vil vere med på å forme eit godt inntrykk og eit godt omdøme både for kommunen og for Skjåk generelt.

Mål:
Skjåk kommune skal til kvar til halde innbyggjarane og omverda informert om verksemda si. Informasjonen skal utformast med tanke på at ein gjennom denne er med på å bygge opp omdømet til bygda.

Hovudstrategiar:
Skjåk kommune skal :

· utarbeide ein plan for informasjonspolitikk for kommunen

· gjere alle tilsette bevisste på deira rolle som ”ambassadørar” for kommunen og bygda generelt

· utarbeide ein felles profileringspolitikk for kommunen, ein strategisk og ein visuell profil som alle tilsette skal gjere seg kjend med og som skal gjennomsyre all informasjon som kjem frå alle sektorar

· bygge vidare på skjaak.kommune.no som ein brei og enkel informasjonskanal til ei stor brukargruppe



2.1.8. AREAL, MILJØ OG RESSURSFORVALTNING

Det er stor utfordring å få til ei arealplanlegging som skapar trivsel, tryggheit og god framkommelegheit samstundes som miljø og ressursinteressane blir ivareteke. Serleg viktig vil dette bli når store deler av kommunen er i ferd med å bli verna.

Dei siste 30 åra har Bismo-området vore utsett for stort byggjepress som ser ut til å vare ved. Dette skaper store krav til langsiktig planlegging i dette området samtidig er det viktig å oppretthalde busetnad i utkantane for dei som ynskjer det.

Det er i dag nesten 700 hytter/fritidshus i Skjåk. Hovedmengda ligg i Billingsdalen  med dei store hyttefelta i Groli og Breidablikk. Skjåk almenning har laga reguleringsplan med fortetting ved Liavatn.

Det viser seg at det største hyttemarkedet er på Vestlandet og av den grunn er etterspørselen størst i Billingsdalen.

For å få realisert hyttebygging er det svært viktig å få avklara beiteinteressene. Gjennom ein framtidsretta beitebruksplan kan ulike løysingar finnast/utviklast.

Landbruket er inne i ei omvelting og bruk blir selde som tilleggsjord. Det blir da aktuelt å dele frå tunet til bustad eller fritidshus.

Framtidig fritidshus bør baserast på høg standard da det viser seg at det er dette folk etterspør. Kommunen slepp da også problem med at eigarane tek seg til rette med ulovelege utslepp m.v. 

Kommunen har 3 bustadområder, Aurmo, Bismo og Uppnose. Erfaring viser at dei fleste ynskjer å busette seg i Bismo-området. I samband med Dønfossprosjektet er det lansert eit område ved Dønfoss for framtidige bustadtomter. I Uppnose har det ikkje vore selt tomter som er bygd på sidan 1986.

Mål:

Skjåk kommune skal arbeide for at areala i kommunen blir forvalta slik at fornyingsevnene til naturmiljø og ressursar saman med naturens estetiske kvalitetar, blir haldne ved like på eit høgt nivå.  Dette inneber mellom anna at mangfaldet av økosystem, biotopar og artar som finst innanfor kommunen skal bli teke vare på. 

Kommunen skal ha tilbod om bustadtomter i Aurmo, Bismo og Dønfossområde.

Ved vidare utbygging av fritidshus skal verdifulle naturområder og god byggjeskikk takast vare på. Utbygginga skal skje  i samråd med landbruks, natur og friluftsinteressene. 

Hovedstrategiar:

Jordvern. kulturlandskap,utmark og verneområde

Skjåk kommune skal:

· saman med overordna myndigheiter, grunneigarar, interesseorganisasjonar og grannekommunar, utarbeide modellar for lokal forvalting av utmark.  

· saman med grunneigarar og andre råka partar utvikle utmarkspolitikk som forliker bruk og vern, for på den måten å opne for og føre vidare varsam næringsutvikling i utmarksområde. (Hyttebygging, jakt og fiske, beite, hogst, rafting, naturopplevingar, rekreasjon, naturvitskapleg studieverksemd for lek og lærd, osb.) 

· halde seg oppdatert om verneforvaltinga innanfor Fjellregionen og arbeide for lokal forvaltning.

· gå imot å omdisponere dyrka mark til utbyggingsføremål der det finst alternative løysingar.  Det same gjeld dyrkbar jord og høgproduktiv skogsmark. Kommunen skal vere særleg restriktiv ved utlegging av dyrka eller dyrkbare område til bustadbygging 

I Bismo-området kan det vera aktuelt å lempe på denne haldninga.

· ta vare på kulturlandskapet og kulturminna . Arbeide aktivt mot attgroing av kulturlandskapet. Saman med dei andre kommunane i Ottadalen skal vi oppmode Statens Vegvesen og grunneigarar til rydding og skjøtsel av kantvegetasjon langs Riksveg 15

· hjelpe til med å skaffe midler til vedlikehald og skjøtsel av kulturlandskapet.  Seterområda er særleg viktige i så måte. 

· arbeide for tilrettelegging av små kraftverk der dette er forsvarleg ut frå miljø og økonomi

Tettstadutvikling

Skjåk kommune skal:

· revidere reguleringsplanen og sentrumsplan for Bismo med tanke på fortetting og meir effektiv arealbruk både i bustadområde og industriområde. Innarbeide nye bustadområder.  Arbeide for å få til gangbru mot Lundagrende, fjernvarmeanlegg i Bismo og plan for bruk av friareal i Gamleheimstredet.  

· utarbeide plan og retningsliner for skjøtsel av kommunale friområde 

· prioritere gang og sykkelvegar. 

· utarbeide ein kommunedelplan for Dønnfoss området der trafikkløysingar og næringstiltak som finst i området blir sett i samanheng. Innarbeide areal  til vidare utbygging av service, reiselivsverksemder, hytte og bustadbygging i området  Besøkssenteret ved Øyberget kraftverk skal nyttast til å profilere bygda

· saman med aktuelle partnarar som Skjåk Almenning, Vannkraft Øst og andre vurdere å leggje til rette for eit merka nett av turstigar i kommunen

· revidere hovedplaner for avløp og vassforsyning, særleg med tanke på å få til stordriftsfordelar, enklare drift og løyse ut evt. nye byggjområder

Bustadbygging

Skjåk kommune skal:

· til kvar tid ha byggjeklare bustadtomter i Aurmo, Bismo og Dønfoss/Uppnose.

· gjennom arealdel til kommuneplanen leggje til rette for spreidd bustadbygging der dette kan skje utan å koma i konflikt med landbruks-, natur og friluftsinteresser, forureining, rameplan for avkjørsler og kulturlandskapet.  

· arbeide for etablering av kombinert hytte/bustadområde ved Dønfoss

· leggje til rette for nokre større tomter i spreiddbygd område for dei som ynskjer det.

Hytter og fritidshus 

Skjåk kommune skal:

· vurdere ynskjemål frå grunneigarinteresser om utlegging av nye hyttefelt/hyttetomter i samband med revisjon av kommuneplanen. Framtidige høgstandard hytteområder i Skjåk almenning blir kanalisert til Billingsdalen, Dønfoss og Aurmo. Andre stader kan det aksepterast mindre hyttefelt basert på ein enkel standard.

· arbeide aktivt for at breiband blir gjort tilgjengeleg i hyttefelta.  Grotli området har høgast prioritet. 

· leggje til rette for at hyttefolket kan bli tettare inkludert i bygdesamfunnet

· marknadsføre hyttefeltet i Aurmoen betre

2.1.9. REGIONALPOLITIKK – KOMMUNESAMARBEID – KOMMUNESTRUKTUR.

Skjåk kommune har eit aktivt samarbeid med dei andre Norddalskommunane gjennom Regionrådet for Nord-Gudbrandsdal og ulike samarbeidsformer med Lom. 

Utfordringane er å henta ut samarbeidsgevinstane ved å gjera samarbeidet meir forpliktande men samstundes sannsynleggjera at alle kommunane vil ha fordel av eit samarbeid. 

Mål :

Skjåk kommune skal vere ein aktiv pådrivar og deltakar i regional utvikling og samarbeid så lenge dette er formålstenleg..

Kommunen skal styrke samarbeidet vestover.

Hovudstrategiar:

Skjåk kommune skal:

· så langt det er mogeleg drive regionalt utviklingsarbeid gjennom deltaking i Regionrådet for Nord-Gudbrandsdal

· vidareutvikle samarbeidet med Lom på dei område ein kan oppnå samvirkefordelar.

· vurdere samarbeid med nabokommnane i vest der forholda ligg til rette for det.

· delta i regionalt utviklingsarbeid som skjer i private og offentlege interesseorganisasjonar innan næringsliv/reiseliv, kunst og kultur, idrett og liknande.

· arbeide for å utvikle datasamarbeidet i Nord-Gudbrandsdal til også å omfatte kommunal tenesteyting og andre administrative funksjonar i kommunane.

· arbeide for at felles regionale funksjonar og oppgåver skal delast mellom dei deltakande kommunane på ein rimeleg måte.

2.2. TENESTEYTING – KOMMUNEN SOM TENESTEPRODUSENT.

Utfordringa er å kunne yta best mogleg tenestar med fokus på brukarane sine eigne ynskje og behov innanfor rama av tydlege politiske mål.

I den nye organisasjonsmodellen blir det ei utfordring å utvikle servicetorget til å takle alle dei som vender seg til kommunen.

Mål:

Verksemda skal vera:

· Kostnadseffektiv 

· Realistisk ambisjonsnivå utifrå ressurstilgangen.

· Effektiv og fleksibel

· Tydeleg

· Lite sårbar

· Fagleg forsvarleg

· Servicetorget skal utviklast til å behandle opp mot 90% av henvendingar til kommunen.

2.2.1. Barn og helse

Tenesteområdet omfattar fysioterapi, helsestasjon og sosialteneste. Innafor desse hovudtenestene blir det gjeve mange deltenester som for eksempel skulehelseteneste, svangerskapskontroll, barnevern, sosialhjelp, hjelpemiddel og kurativ fysioterapi.

Tenesta inkluderar og felles fyrstelinjeteneste (velferdskontor) med trygdeetat og aetat (arbeids og velferdsetaten) frå 2007. 

Mål:

Innbyggarane skal oppleve ei samordna teneste der det er lett å få den hjelp dei har behov for og rett til. Dette skal skje raskt og utan å måtte kontakte mange ulike instansar. 

Tenesta skal ha høg fagleg kvalitet.

Hovudstrategiar:

Skjåk kommune skal:

· sikre at alle som ynskjer det og som har krav på det, skal få utarbeidd individuell plan som sikrar samordna tenestetilbod.

· sørgje for at alle brukarar med samansette og langvarige tenestebehov, skal ha ein kontaktperson i tenesta.

· vere positive til interkommunalt samarbeid om tenester som for eksempel gjeldsrådgjeving, husbanksaker, barnevern og arbeid med busetjing av flyktningar.

· arbeide for felles interkommunal barnevernvakt i regionen.

· ha eit godt tilbod innafor rehabilitering.

· sørgje for koordinering av rehabiliteringsbehov.

· sikre at personar som fell utanfor arbeidslivet skal få hjelp og stimulering for om mogeleg kome attende i ein yrkesaktiv samanheng, gjennom aktivitetstilbod i form av for eksempel eit arbeidssenter/aktivitetssenter.

· sørgje for at publikum opplever at det er låg terskel i forhold til å få rettleiing og hjelp.

· satse på hjelp til sjølvhjelp så langt det er mogleg. 

· sørgje for at arbeid med barn og unge blir koordinert mellom ulike tenester.

· opprette faggrupper, tverrfaglege og interkommunale der det er teneleg, mellom anna innafor barnevern og rus.

· legge stor vekt på å medverke til førebyggande tiltak. 

· bygge ut tilbodet innafor rehabilitering mellom anna gjennom styrking av fysioterapien, ergoterapeutteneste eller logopedteneste, eventuelt gjennom interkommunalt samarbeid.
· arbeide for stor grad av samordning og samlokalisering med arbeids- og velferdsetaten så fort råd er, og utvikle ei felles fyrstelinjeteneste som sikrar innbyggarane gode og samordna tenester.

· arbeide for å oppretthalde kvalitativt gode tenester så nært brukarane som råd.

· sikre samarbeide mellom tenester, ikkje minst når det gjeld førebyggande arbeid.

· arbeide for ei forsvarleg jordmorteneste

2.2.2. Skule og barnehagar

Tenesteområdet omfattar barnehagane og skulane.

Barn og unge.

Barn og unge i Skjåk skal ha gode, trygge og stimulerande oppvekstvilkår. Føresetnaden er at det blir lagt til rette for leik og læring, og at dette skjer i trygge omgjevnader. Barna er framtida. Gjennom opplevinga av eit godt oppvekstmiljø vil dei unge få ei god heimstadkjensle som gjer at dei vil kome attende til bygda seinare.

2.2.2.1 Barnehagar.

Skjåk kommune har ei god barnehagedekning i forhold til landsgjennomsnittet. Dette er i hovudsak kommunale barnehageplassar. Dei strukturendringar som skjer i barnehagesektoren i dag vil derfor ikkje i nemneverdig grad påverke etterspørselen etter plassar. Utfordringa for Skjåk vil difor ikkje vere å byggje ut kapasiteten på tilbodet, men å oppretthalde tilbodet på det nivået det er i dag, innanfor omskiftelege økonomiske rammer.

Den framtidige barnehagestrukturen vil vere avhengig av busettingsmønster, sentrumsnærleik, og vil kunne bli endra i løpet av planperioden. Dersom trenden i retning av sterkare sentrumsorientering mot Bismo held seg, vil ein måtte vurdere i sterkare grad å satse på utviding av plassane i barnehagen i Bismo. 

Mål:

Alle barn i alderen 1-5 år skal ha eit tilbod på heiltid eller deltid i barnehage.

Dei kommunale barnehagane skal ha ei god og kvalifisert bemanning.

Hovudstrategiar:

Skjåk kommune skal:

· utarbeidet normer for mål på kvalitet i barnehagane og vidareutvikle eit kvalitetssystem som sikrar høg fokus på kvalitet i barnehagen og foreldre/brukarar si oppleving av kvalitet.

· sørgje for at barnehagetilbodet skal vere eit trygt og pedagogisk tilrettelagt tilbod tilpassa den enkelte.

· sørgje for at dei kommunale barnehagane skal vere spesielt tilrettelagt for ungar med særskilte behov.

· arbeide for eit best mogeleg samarbeid mellom kommunale barnehagar og private familiebarnehagar for å sikre eit best mogeleg barnehagetilbod samla sett i kommunen.

· innføre sommaropen barnehage i minimum ein barnehage, men vurdere utviding i trå med etterspurnad.

· vurdere meir fleksible ordningar i samsvar med ynskje frå foreldre.

· sørgje for at tilsette i barnehagen får best mogeleg  kompetanse til å oppfylle intensjonane med og krava til innhald i barnehagen.

· sørgje for leiarutvikling for å sikre gode leiarar som kan stimulere til og leie kvalitetsutvikling ved sin barnehage.

· sikre tilgang på  godt kvalifisert personell, tilgang på gode hjelpemiddel og lokale.

· arbeide for å rekruttere mannlege medarbeidarar i barnehagane.

· Stimulere til sunne haldningar til kosthold og fysisk aktivitet
· leggje stor vekt på å sikre ei tydeleg brukarmedverknad i barnehagane. 

· samarbeide med andre kommunar på alle områder der det kan fremje utviklinga av barnehagane i Skjåk.

2.2.2.2. Skular

Skjåk har i 2005 tre skular, to med elevar på barnetrinnet og ein på ungdomsskulenivå. 

Elevtalet i grunnskulen i Skjåk vil kunne forventast å variere frå år til år, avhengig av stoleiken på kull. 

Skulekvaliteten i Skjåk er god samanlikna med landsgjennomsnittet når ein ser det i forhold til rammetimetal og ressursbruk. 

Kompetanseløftet, strategi for kompetanseutvikling i grunnskulen 2005 – 2008 er ein skulereform som vil medføre endringar i grunnskulen. Nye læreplanar ser ut til å bli innført med stadig kortare intervall. Dette viser at innhaldet i skulen vil vere i endring i trå med samfunnet elles. Det blir stilt nye krav til kompetansen til dei tilsette i skulane og til dei resultat skulane og elevane kan vise til.

I ei lita kommune som Skjåk, med små lærarkollegium, er det store utfordringar i å vere oppdatert på alle områder til ei kvar tid på alle skular. 

Med små elevgrupper blir det og vanskeleg å gje eit så breitt og variert tilbod som det ein kunne ynskje.

Vi er mellom anna derfor avhengige av eit godt samarbeid skulane i mellom og med andre kommunar i regionen. Særleg når det gjeld kompetanseutvikling er eit regionalt samarbeid viktig for å få til gode tilbod lokalt og så rimeleg for den enkelte kommune som råd.

Mål:

Skjåk skal ha ein kvalitativ god og framtidsretta skule tilpassa den enkelte elev sine føresetnadar.

Resultata for grunnskulen i Skjåk skal ligge godt over landsgjennomsnittet.

Hovudstrategiar:

Skjåk kommune skal:

· ha eit godt kvalifisert og stabilt personale i grunnskulen.

· sørgje for at alle elevane får ei tilpassa opplæring ut frå sine føresetnadar.

· sikre at skulane skal vere prega av eit godt og inkluderande miljø der mobbing/systematisk plaging av elevar ikkje skjer.

· sørgje for tydeleg brukarmedverknad i grunnskulen.

· sikre at elevar med spesielle behov får særleg tilrettelagt opplæring ut frå sine behov og føresetnadar.

· arbeide for at alle elevar i Skjåk tilbod om eit leirskuleopphald i løpet av grunnskulen.

· arbeide for å sikre Vidaregåande skule med allmennfag i Lom, i tillegg til eit breiast mogeleg tilbod i regionen.

· sikre at ungar og ungdom gjennom grunnskulen i Skjåk blir vande med fysisk aktivitet, og at dei lærer å bruke naturen og miljøet rundt seg til aktivitet og rekreasjon på ulike måtar.

· sørgje for at skulane har trivelege og tilrettelagde uteareal for elevane.

· arbeide for ei best mogeleg pedagogisk psykologisk rådgjevingsteneste i samarbeid med andre kommunar.

· sørgje for at skulane samarbeidar tett med andre tenester.

· stimulere til sunne haldningar til  kosthald og fysisk aktivitet

2.2.3. Pleie og omsorg

Tenesta omfattar institusjonstenesta på Skjåkheimen, Skamsargjeilen bufellesskap, heimebaserte omsorgstenester og psykisk helsevern. Dette inkluderar og mellom anna vaskeri, institusjonskjøkken med matombringing til heimebuande, alarmtelefonar, støttekontaktar, personlege assistentar, omsorgsløn og omsorgsbustadar.

Det er ei stor utfordring å sikre ei kvalitativt god teneste med eit omfang som dekkjer dei behova befolkninga til ei kvar tid har.


Mål:

Skjåk kommune skal ha fleksible, kvalitativt gode, tilstrekkelege og forutsigbare tenester med stor grad av brukarmedverknad.

Hjelpetrengande skal kunne bu i eigen heim og få hjelp der så lenge brukaren ynskjer det, og det er forsvarleg. 

Skjåk kommune skal ha tilstrekkeleg med tilbod for heildøgns pleie- og omsorgstenester til alle som har behov for dette.

Menneske med psykiske lidingar og personar med nedsett funksjonsevne skal få hjelp til å opparbeida helse og trivsel slik at dei kan ta aktiv del i det ordinære arbeidslivet og i samfunnet elles.

Hovudstrategiar:
Skjåk kommune skal:

· ha nok kapasitet både når det gjeld drift og bygningar. 

· organisere tenestene slik at ein oppnår fleksibilitet og gode overgangar mellom hjelp i eigne heimar og institusjonstenester. 

· organisere tenestene slik at vi får nyttiggjort den kompetansen dei tilsette har, og dei samla ressursane så effektivt som det er råd, til beste for brukarane.

· legge stor vekt på medverknad frå brukarar og pårørande.

· sikre god informasjon til innbyggarane om tenestene.

· sikre at alle som ynskjer det og som har krav på dette, skal få utarbeidd individuell plan som sikrar samordna tenestetilbod.
· sørgje for at alle brukarar med samansette og langvarige tenestebehov, skal ha ein kontaktperson i tenesta.

· arbeide for at det er etablert tilstrekkeleg psykologteneste i regionen, både poliklinisk og døgnplassar for observasjon og medisinsk utgreiing.

· utarbeide og vidareutvikle internkontrollsystem som sikrar at brukarar i alle aldrar får oppfylt grunnleggjande behov og forsvarlege helsetenester. Kvalitetstanken skal gjerast gjeldande i alle ledd i tenesta. 

· satse på og prioritere samarbeid med andre kommunar om kompetanse, tenester og i enkeltsaker så langt dette er råd og teneleg.

· samarbeid med andre tenester i kommunen.

· vidareutvikle og styrke samarbeidet med friviljuge og friviljugsentralen. 

2.2.4. Kultur

Tenesta omfattar kulturforvaltninga, bibliotektenesta og kulturskulen.

Mål:

Kommunen skal vere ein pådrivar og støttespelar ut ifrå dei politiske prioriteringane som blir lagde til grunn.

Hovedstrategiar:

Skjåk kommune skal:

· sørgje for at kommunen til kvar tid har ei sterk/markant kulturavdeling – ei ”adresse” for kultur i kommunen.

· sjå ressursbruken på kultur i samanheng for å utnytte ressursane best mogeleg.

· oppretthalde eit godt utbygd kulturskuletilbod

· sikre eit moderne og kvalitetsmessig godt bibliotek som ressurssenter for innbyggarar, tilreisande og ikkje minst elevar og studentar.

· samarbeide med andre kommunar om kulturarbeidet i regionen.
2.2.4.1 Biblioteket

Mål:

Kommunen skal ha eit moderne bibliotek som kan tilby innbyggarar dei tenester ein kan forvente frå eit moderne bibliotek.

Biblioteket skal vere ein informasjonsbase i kommunen.

Biblioteket skal fremje formidling av litteratur og spesielt stimulere barn og unge til å lese.

Biblioteket skal legge til rette for at innbyggarar, tilreisande og andre interessentar får tilgang til dei lokale samlingar som blir gjort tilgjengelege for publikum.

I tilknyting til biblioteket skal studiesenteret vidareutviklast som ein ressurs for kompetansebygging i kommunen.

Det skal vere stor grad av interkommunalt samarbeid om bibliotektenester og vidareutvikling av desse tenestene.

Hovudstrategi:

Skjåk kommune skal:

· sikre god kompetanse og kompetansebygging blant dei tilsette på biblioteket.

· etablere gode rutinar for eit nært samarbeid med servicetorget og andre tenester i kommunen.

· vidareutvikle biblioteket som ein møteplass for dei som er engasjerte i arbeidet med lokalsamlingar, studiar og anna.

2.2.4.2 Kulturskulen

Mål:

Kommunen skal ha ein moderne og aktiv kulturskule som arbeider for å gje eit kvalitativt best mogeleg tilbod til flest mogeleg barn og unge i kommunen.

Kulturskulen skal gje barn og unge mogelegheiter til å få prøve ut og utvikle sine evner innafor kulturelle uttrykk.

Skulen skal også gje barn og unge moglegheiter til, i ulike samanhengar, å stå fram for publikum for å presentere det dei arbeider med.

Brukarmedverknad og foreldremedverknad skal vere tydeleg.

Det skal vere eit tett interkommunalt samarbeid om mellom anna kvalitetsutvikling og kompetanseutvikling.

Hovudstrategi:

Skjåk kommune skal:

· Skjåk kulturskule skal gje allsidig opplæring innan ulike kunstfaglege uttrykk

· prioritere slik at flest mogeleg får prøvd ut sine interesser og evner.

· organisere opplæringa slik at flest mogeleg får høve til å delta i kulturskuleaktiviteter

· vidareutvikle eit godt samarbeid med lokalt foreiningsliv, kulturliv og næringsliv.

2.2.5. Teknisk drift

Tenesta omfattar kart og oppmåling, byggesak, kommunale bygg og eigedomar, veger, vatn og avløp.

Mål:

Kommunen skal løyse oppgåvene innan forvaltning, drift og vedlikehald innanfor kvalitetsmessig og kostnadseffektiv måte.

Hovedstrategiar:

Skjåk kommune skal:

· ha eit godt utbygd serviceapparat for å serve næringane

· sørgje for rask og effektiv saksbehandling, minst mogleg byråkrati.

· fremja positiv natur- og miljøforståing i kommunen

· arbeide for å sette tankane om berekraftig utvikling ut i praksis

· sikre optimal drift av kommunale bygningar både med tanke på økonomi, miljø og felles bruk.

· sikre alle med kommunal vassforsyning vatn med tilfredsstillande mengde og kvalitet.

· sørgje for at vedlikehald av kommunale bygg, tekniske anlegg og veger  skjer planmessig.

2.2.6. Næring.

Tenesta omfattar utvikling av næring inkl. landbruk,  reiseliv, landbruksrelatert kultur og miljø, BU ordningar, kulturlandskap m.v. 

Det er ynskjeleg å samle næringsarbeidet på eit kontor for m.a. å skape heilskapsløysingar.

Mål: 

Skjåk kommune skal hjelpe til å utvikle ulike næringar og bedrifter til å bli lønsame. 

Hovedstrategiar:

Skjåk kommune skal:

· utforme praktiske og utviklingsorienterte planar der næringslivet lokalt sjølve er med i prosessen (eigarskap), for eksempel næringsplan.

· ha gjennomførbare og realistiske planar for kvart enkelt prosjekt.

· vere ein nyttig samarbeidspart for prosjekteigar gjennom kopling mot nettverk og eigen kompetanse på næringskontoret.

· ha oversikt over økonomiske virkemiddel hjå for eksempel Innovasjon Norge, Regionen, fylkeskommunen, fylkesmannen og KS

· vere bevisst på å legge til rette for næringslivet i forhold til infrastruktur (tomter, vegar, --) 

2.2.7
Legeteneste

Tenesta omfattar legekontor, legetenester gjennom tilsette legar og avtalelegar, legevakt og samfunnsmedisinske oppgåver som smittevern og miljøretta helsevern.


Mål:

Innbyggarane skal oppleve å ha ei stabil og god legedekning heile døgnet.

Hovedstrategiar:

Skjåk kommune skal:

· samarbeide tett med tenester i andre kommunar.

· oppretthalde ei stabil bemanning i legetenesta.

· sikre godt kvalifisert hjelpepersonell på legekontoret.

· arbeide for forsvarleg ambulanseteneste

· arbeide for ei forsvarleg jordmorteneste


2.2.8 ENERGI
Skjåk kommune er ei energikommune der utnytting av vassdragsressursane er av stor betydning. Utbygging av Øvre Otta har gjort Skjåk-namnet kjent, og blir ofte nemt som den siste store vasskraftutbygginga i Norge. 

Mål:

Skjåk kommune skal arbeide for å vera ei ledande kommune innan energi og energiproduksjon både når det gjeld kompetanse, produksjon og vidareforedling av Bio-brensel.

Hovedstraegiar:

Skjåk kommune skal:

· utnytte ressurser til ny og fornybar energi 

· arbeide for å leggja til rette for bygging av småkraftverk

· saman med mellom andre Skjåk Almenning arbeide for å leggja til rette for utnytting av Bio-energi til varmeproduksjon. 

· Det skal utarbeidast detaljplanar både når det gjeld småkraftverk og Bio-energi.

2.2.9 SKJÅK ENERGI

Mål:

Skjåk Energi skal drive forretningsmessig rasjonelt der dei tek på seg eit samfunnsmessig ansvar for kraftforsyninga.

Hovedstrategiar

Skjåk Energi er eit kommunalt foretak. Som eigar kan kommunen leggja føringar for verksemd som elverket må forhalde seg til ved utarbeiding av eigne handlingsprogram. Drifta blir ivareteke av eige styre. Skjåk Energi forvaltar kraftrettane til kommunen. Endeleg målformulering og strategiar vil bli sett opp når organisasjonsgjennomgangen er ferdig.
2.3. LEIINGS- OG STØTTEFUNKSJONAR.

Leiing består her av politisk leiing og administrasjonssjef med støttefunksjonar.

Utfordringa er å oppnå mest mogleg effektiv utvikling og drift av kommunen sin organisasjon. Med tanke på at vi er ein liten kommune er det ei stor utfordring og ikkje vera sårbare på dei enkelte fagområda.

2.3.1. POLITISK OG ADMINISTRATIV STYRING.

Mål:

Det skal leggjast til rette for eit funksjonsdyktig kommunalt folkestyre med rikt engasjement. 

Skjåk kommune skal vera heilskapleg og målstyrt kommune med felles positiv bedriftskultur.

Hovedstrategiar:

Skjåk kommune skal:

· yte best mogleg service og kontakt  ovanfor brukarane av tenestene. Minst mogleg byråkrati skal vera ei rettesnor.

· ha politisk og administrativ styring med ein kontinuerleg prosess og utvikle denne til å bli dynamisk og fleksibel for å kunne tilpasse krav om endring og nye oppgaver.

· fremme heilheitstenking og fleksibilitet mellom faggrupper og tenesteområda. Det må vera god kommunikasjon mellom leiinga og tenesteområda.

· ha klare ansvarsgrenser og delegasjonsreglement

· utvikle eit tenleg internkontrollsystem og nytte dette i den daglege drifta

· utvikle felles bedriftskultur

2.3.2. STØTTEFUNKSJON PLAN, SAMFUNN OG MILJØ.

Mål:

Støttefunksjonen skal ivareta viktige interesser for Skjåk kommune når det gjeld samfunnsutviklinga og ressursutnyttinga i kommunen. 

Overordna kommunale oppgaver som går på kommunens strategiske interesser skal prioriterast.

Ha tilsyn med korleis Skjåk kommune sine ressursar blir forvalta og sørgje for at kommunen har kompetanse og innsikt i forhold til den utvikling vi ser rundt oss,  og dei krav som blir stilt for at kommunen skal kunne ivareta sine oppgåver og vere ein aktiv premissleverandør i forhold til sentrale styresmakter og i det regionale samarbeidet.

Hovedstrategiar:

Skjåk kommune skal:

· vera oppdatert på dei områda støttefunksjonen har ansvaret for og at tenesteleiarane skal få nødvendig hjelp, særleg gjeld dette kraft, nasjonalparker, miljøvern, naturressurser og overordna kommunaltekniske oppgaver.

· utarbeide nødvendige overordna planer og halde desse oppdaterte.

· etablere gode samarbeidsrutiner med politiske miljø, administrasjonssjefen og tenesteområda.

2.3.3. STØTTEFUNKSJON PERSONALE, KOMPETANSE OG UTVIKLING.

Mål:

Kommunen skal vera ein serviceinnstilt og resultatorientert organisasjon.

Kommunen skal vere ein profesjonell arbeidsgjevar.

Det skal satsast planmessig på kompetansebygging i organisasjonen.

Kommunen skal ha eit moderne og godt funksjonelt IT- system som sikrar innbyggarar god service og informasjon, og som gjev arbeidstakarane gode arbeidsvilkår.

Kommunen skal vere ein profesjonell og tydeleg barnehage- og skuleeigar.

Det skal vere etablert tett interkommunalt samarbeid når det gjeld It, personal-, kompetanse- og skulefagleg-utviklingsarbeid.

Hovudstrategiar:

Skjåk kommune skal:

· skape handlingsrom og fridom for arbeidstakarane slik at kompetansen og utviklingspotensialet til den enkelte blir nytta.

· sjå på moglegheit for kompetansebygging i eigen organisasjon som supplement til/alternativ til ekstern rekruttering.

· byggje opp leiarkompetansen i eigen organisasjon

· arbeide for å finne fram til gode strategiar for å rekruttere kompetent personell utanfrå.

· jobbe aktivt og kontinuerleg for å bli ein rettferdig, og god arbeidsgjevar, og ha ein  god personalpolitikk.

· ivareta oppgåvene til ein god skule- og barnehageeigar ved mellom ann å ha oversikt over verksemda i skulane og barnehagane, drive systematisk oppfylgingsarbeid og gjennom kompetent leiing medverke aktivt til å utvikle skulane i takt med samfunnet sine behov og endra krav.

2.3.4. STØTTEFUNKSJON ØKONOMI OG LØN.
Visjon:

Kommunen skal ha ei økonomiforvaltning i samsvar med sunne økonomiske prinsipp.

Mål: 

Økonomiavdelinga skal gje god rådgjeving, service og støtte til kommunestyre, formannskap, administrasjonssjef og tenesteleiarar. Vi skal legge til rette for at leiarar har rett økonomikompetanse i høve til oppgåver. Økonomiavdelinga skal legge til rette for prosessen  for å utarbeide forslag til styringsdokument for politikarar, her under økonomiplan og budsjett. Vidare skal økonomiavdelinga ha god kvalitet i høve til oppgåver på skatt, rekneskap, løn og arbeidsgjevarkontroll og vi skal være minst mogleg sårbare ved fråvær. Økonomiavdelinga skal gje god service til innbyggarane.

Hovedstrategiar:

Skjåk kommune skal:

· arbeide for over tid ha eit gjennomsnittleg netto driftsresultat som ligg over 3,0 % av driftsinntektene.

· utarbeide årlege styringsdokument og økonomireglement for kommunen, samt rutinehandbok for økonomiavdelinga.

· auke kompetanse blant leiarar gjennom intern opplæring. Ha gode rutinar, effektivitet og kvalitet i økonomiavdelinga gjennom utviklingsoppgåver, kurs og motiverte medarbeidarar. Arbeide for å få dobbeldekning i høve til flest mogleg oppgåver.

· gje politikarar best mogleg beslutningsgrunnlag gjennom saksframstilling og presentasjonar.

· gje hurtig bistand og respons med kvalitet til innbyggarar.

3. AREALDELEN.

I planen er det strategiar for å utvikle eit godt lokalsamfunn gjennom lokalisering av bustader, næringsområde, kommunikasjonar og vern av verdifulle naturområdar, kulturlandskap og kulturminne.

Strategiar for å utvikle kommunesenteret:

· leggje til rette for ei vidare utbygging i/omkring Bismo.

· lokalisere og vidareutvikle handel og service i Bismo

Strategiar for effektiv areal- og ressursbruk:

· betre utnyttinga av eksisterande areal i Bismo med å leggje vekt på fortetting.

· sikre utbyggingsareal rundt Bismo i gang- og sykkelavstand.

Strategiar for areal utanfor tettstadane.

· avgrense spreidd utbygging i gode samanhengande landbruks-, natur- og friluftsområde, kulturlandskap vi vil ta vare på og områder langs riksveg 15.

· utnytting av dei moglegheitane verneområda opnar for utan å forbruke områda.

· auke kompetanser for løysing av vatn- og avløpsproblematikken i spreidd busetting

· etablering av nokre større bustadtomter ute på bygda.

· utvikle Dønfossområdet med bakgrunn i det som kjem fram av prosjektet

Strategiar for gode nærmiljø:

· sørgje for at barn og unge sine interesser blir ivaretekne i planlegging gjennom oppfølgjing av dei rikspolitiske retningslinene for å fremme gode oppvekstmiljø.

· leggje vekt på forhold som fører til at tettstadane blir opplevde som trygge gjennom planlegging og utbygging.

Strategiar for å ta vare på identiteten:

· ha klare grenser mellom LNF-område og byggjeområde med støtte i markerte topografiske drag, større element av infrastruktur og liknande.

· vurdere all planlegging og utbygging i forhold til naturområde, kulturlandskap og kulturminne.

Mål:

Ei berekraftig forvaltning av arealressursane i kommunen. 

Kommuneplan for Skjåk 2006 -2016
Føresegner til arealplanen

ALLMENT

Krav om kommuneplan er heimla i Plan- og bygningslova § 20-1.  Kommuneplanen sin arealdel skal leggjast til grunn for planlegging og utbygging i kommunen, saman med dei føresegner som er gjeve i medhald av plan- og bygningslova.

I dette kapitelet er det gjeve utfyllande føresegner knytta til kommuneplanen med heimel i plan- og bygningslova § 20-4, andre ledd.

Fylgjande dokument utgjer arealplanen:

1. Desse føresegnene.

2. Kommuneplankart over heile kommunen i målestokk 1:75.000.

3. Kommunedelplan for område Bismo inkl. Aurmo i målestokk 1:10.000.

4. Kommunedelplan for område Dønfoss i målestokk 1:10.000.

5. Kommunedelplan for område Nysæter i målestokk 1:10.000.

6. Kommunedelplan for område Grotli i målestokk 1:10.000

7. Teiknforklaring til plankarta.

Fylgjande dokument er elles sentral som grunnlag for kommuneplanen og skal tene som vidare grunnlag for planlegging og arealbruk i kommunen. 

1. Utmarksplan for Skjåk kommune frå 1999

2. Rammeplan for avkjørsler frå 1983 

3. Nasjonal verneplan for vassdrag I-IV

4. Viltkart for Skjåk kommune frå 1999

5. Vassdragsplan for Otta elv frå 1994 

6. Kulturminnevernplan for Skjåk. Rev. 2002

7. Registrering av biologisk mangfald i Skjåk 2003

8. Diverse reguleringsplanar

Kulturminner frå før 1537 er automatisk freda i medhald av lov om kulturminne §§ 4, 6 og 8. Vedtaksfreda kulturminne er kulturminne som er ferda etter kulturminnelovas § 15. Alle tiltak som kan røre ved automatisk freda eller vedtaksfreda kulturminne skal lejjast fram for kulturminnestyresmaktene i Oppland fylkeskommune for uttale. Det same gjeld dei til kvar tid ståande byggverk frå perioden 1537-1649.  Kommunen har eit ansvar for å vera med å sjå til at desse bygga/anlegga har ei tilfredsstillande sikringssone (Kulturminnelovas § 6).

Kulturminnelovas § 25 stiller krav til at riving eller vesentleg endring av bygg/anlegg oppført før 1850 blir sendt fylkeskommunen til uttale. Det same gjeld rive- og byggesøknader for bygningar som er registrerte i SEFRAK.

Avkjørsel frå offentleg veg skal ha løyve frå vegmyndigheitene. Plan- og bygnings-

lova § 66 nr. 1.

Rettsleg bindande vedtekter med heimel i plan- og bygningslova §20-4 er skrive i kursiv. Teksta elles skal tene som rettleiande og opplysande.

GENERELLE FØRESEGNER.

Dette er generelle føresegner som gjeld i heile planområdet, uavhengig av formål.

· Før det blir gjeve løyve til evt. bygging langs vassdrag, skal det godtgjerast at området ikkje kan bli utsett for flom eller erosjon. I alle byggjeområda skal det godtgjerast at det ikkje er fare for steinsprang, jord- eller snøras.

· Retningsliner for støy i arealplanlegging frå Miljøverndepartementet skal leggjast  til grunn

· Nye avkjørsler til riks- eller fylkesveger skal plasserast og utformast i samsvar med godkjent rameplan for avkjørsler utarbeida av Statens vegvesen Oppland (jf. Veglovas § 41)

· Tidlegare vedtekne reguleringsplaner gjeld framfor kommuneplan dersom anna ikkje er nemt.

· For Grotli hytteområde gjeld kommunedelplan for Grotli framfor tidlegare vedteken reguleringsplan. Føresegnene i reguleringsplanen skal fortsatt gjelde.

· For dei regulerte hytteområda  i Grotli og Breidablikk gjeld arealbegrensingane som er sett  nedanfor i pkt 1.4.

· Det er i kommunen ikkje lov å føre opp nye bygg- og anleggstiltak langs vassdrag inntil 50 meter frå strandlinja målt i horisontalplanet ved gjennomsnitleg vannstand, jf PBL § 20-4 andre ledd bokstav f. 

· Kommuneplanen skal reviderast innan utgangen av 2009.

FØRESEGNER FOR OPPFØRING AV BUSTADER, FRITIDSBYGG, NÆRINGSBYGG OG HUSVÆRE FOR SÆTERBRUK OG SKOGSDRIFT.

FORMÅL.

Formålet med føresegnene er å ta vare på miljø, kulturlandskapet og tradisjonell byggjeskikk i Skjåk. Desse føresegnene gjeld for områder der bygge- og anleggstiltak er tillatt.






1.  BYGGJEOMRÅDE

Byggjeområde omfattar område for tettstadsutvikling, bustadområde, område for industri, næring og forretning, område for offentleg verksemd, område for almennyttige føremål og område for fritidsbustader.


1.1 Bustadområde

Det er sett av areal til bustadbygging på områdekartet for Bismo - Aurmo og Dønfoss.

1.2  Erverv

Det er sett av areal til erverv. Desse områda omfattar forretningar, kontor, handverksverksemder, servicebedrifter og reiselivsverksemd. Desse områda er ikkje meint for lagerlokale eller typiske produksjonsbedrifter.

1.3 Industri og lager.

Det er avsett område for industriverksemd og lager.

1.4  Fritidsbustader.

Det er avsett område som er regulert til eller kan regulerast til fritidsbustader.


1.5  Almennyttige føremål

Det er avsett område for almennyttige føremål. Almennyttige føremål omfatta mellom anna grendehus og museum.

1.6  Offentlege føremål

Det er avsett område for offentlege føremål. Offentlege føremål omfattar mellom anna skular, sjukeheim, offentleg administrasjon og kommunalteknisk verksemd.

1.7  Friområde

Det er avsett areal som friområde. Dette gjeld i fyste rekkje friområde i tilknyting til bustadfelt. Leikeplassar, parkanlegg/turvegdrag og idrettsplassar kjem under kategorien friområde.

2.  LANDBRUKS-, NATUR- OG FRILUFTSOMRÅDE

Dette er areal som i all hovudsak skal nyttast til landbruks-, natur- og friluftsformål (LNF-område). Innafor desse areala er det også fleire hytter og bustader.

2.1. LNF-område - Sone 1.

Innafor desse områda er tiltak som nemt i §§ 81, 86a, 86b og 93, som ikkje har tilknytning til stadbunden næring, forbode.  
Desse områda omfattar alle LNF områda som ikkje blir omfatta av sone 2 som er beskreve i 2.2 nedanfor, og som er merka spesielt på arealplankartet.

I LNF-området er det forbod mot oppføring og utviding av spreidd busetnad eller næringsbygg som ikkje er knytt til stadbunden næring. Kommunen vil handheve ein streng dispensasjonspraksis av omsyn til jordbruksmiljøet i området og av omsyn til nærleik til kommunalt opparbeidde bustad- og næringsområde. 

Dispensasjon frå kommuneplan kan gjevast berre når vektige argument ligg til grunn. Før dispensasjonssøknaden blir behandla skal saka sendast til høyring i samsvar med PBL § 7.

2.2. LNF-område - Sone 2  

Innafor desse områda er tiltak som nemt i §§ 81, 86a, 86b og 93, som ikkje har tilknytning til stadbunden næring, forbode.  

Kommunen vil i denne sonen handheve ein mindre streng dispensasjonspraksis for spreidd busetnad. Dispensasjon frå regelen ovanfor kan likevel bli gjeve dersom det ikkje fører til særlege ulemper for bl.a. jordbruket.
Denne soneinndelinga fylgjer i hovudsak rammeplan for avkjørsler utarbeidt av statens vegvesen. Meininga med soneinndelinga er å gje ei noko forenkla dispensasjonsbehandling.

Dispensasjonssøknaden skal sendast til høyring til:

· Fylkesmannen

· Fylkeskommunen

· Andre partar etter behov

Etablering av spreidd busetnad i desse områda føreset at det blir gjeve frådelingsløyve, løyve til avkjøyring og utsleppsløyve. Utbygginga må ikkje koma i konflikt med kulturminner eller almenne frilufts-, natur- og landskapsomsyn.

I  LNF-områda skal kommunen være open for at det ved sal av gardsbruk som tilleggsjord skal væra høve til å dele frå sjølve gardstunet som bustadsføremål evt. fritidshus for å oppretthalde tunet som eit element i kulturlandskapet.

	2.3.
	LNF-område –Sone 3.  (Område med særprega kulturlandskap,  intensive jordbruksområde, verdifulle nærturområde og område med biologisk mangfald). 


Innafor desse områda er det forbode å føre opp nye bustader eller næringsbygg som ikkje har tilknyting til stadbunden næring i område.  Utviding innanfor stadbunden næring kan skje i samsvar med føresegnene under A og B. For byggjing i desse områda skal det leggjast særleg vekt på at byggjeskikken blir godt tilpassa tradisjonell byggjeskikk på gardsbruka i området. 

I dei beste og mest intensive jordbruksområda og dei mest særprega kulturlandskapsområda er det særleg uheldig med spreidd utbygging. Det same gjeld i område som blir mykje brukt som leike- og nærturområde og i område med særlege biologiske verdiar. 

Kommunen vil handheve ein særes streng dispensasjonspraksis i dette området.

2.4. LNF-område sone 4  (Forbod mot utviding av eksisterande fritidshus).

Kommunen ynskjer å halde ei streng haldning til hytter og buer i høgfjellet. 

Med buer i denne samanheng er meint tradisjonelle jakt- og fiskebuer, tilsynsbuer i primærnæringane m.v.

I områder som ligg over 1000 m.o.h. er det forbode å byggje på eller utvide eksisterande fritidsbustader og buer, jf. PBL § 20-4, 2. ledd, bokstav  e. Utval for plansaker kan likevel gje løyve til utbygging av eksisterande hytter/buer som er opne for allmenn bruk.

Eksisterande steinbuer i fjellet skal fortsatt vera steinbuer. 

2.5. LNF-område -  Sone 5  (Utviding av eksisterande fritidshus i LNF-områder – sona er ikkje vist på arealplankartet).

I områda nedanfor skoggrensa kan det vera aktuelt med ei lempelegare haldning til utviding av eksisterande bygningar.

I desse områda er det sett maks arealgrenser på fritidseigedomane.

Utviding av eksisterande bustader og fritidshus kan skje slik jf. PBL § 20-4, 2. ledd, bokstav. c:

- I samsvar med generelle føresegner avsnitt A og B

- Maks storleik(T-BRA)  for fritidsbustader som i 1.4, byggjeområde,  og 20 kvm for buer m.v.

- Unntak for høgfjellet, jf. 2.4.

- Unntak i byggjeforbodssona langs vassdrag, jf generelle føresegner bokstav A.

Føresetnader for at det skal kunne gjevast løyve til utviding av eksisterande bygg er at desse ikkje ligg eksponert til i landskapet og ikkje kjem i konflikt med avstand til vassdrag og registrerte natur-, kulturlandskaps- og friluftslivsverdiar.
Utviding av fritidsbustader og buer i byggjeforbodssona skal som hovudregel ikkje tillatast. Eventuelle utvidingar må behandlast som dispensasjonssak, og skal ikkje oppførast nærmare vassdraget enn eksisterande bygning.
3.  OMRÅDE FOR RÅSTOFFUTVINNING

I Skjåk omfattar desse områda i all hovudsak sand- og grustak.

Før det blir opna nye massetak på mineralske råstoff eller eksisterande masseuttak vert vesentleg utvida, skal det godkjennast reguleringsplan for området, jfr. Pbl § 20-4 andre ledd bokstav a.
4.  OMRÅDE SOM ER BANDLAGT ELLER SKAL BANDLEGGJAST

Dette er områder som er sikra eller skal sikrast gjennom planlegging etter plan- og bygningslova eller andre særlover.

 For allereie bandlagte område gjeld bandlegginga til staten opphevar eller endrar vedtaket. For område som er planlagt bandlagt gjeld bandlegginga for 4 år frå planen er vedteken. Skal bandlegginga gjelde etter dette må det bli vedteke reguleringsplan eller gjerast vedtak i statleg organ. 

Eksempel på bandlegging:

· Kulturminne frå før 1537 er automatisk freda etter §4 i lov om kulturminner.

· Risheimøya våtmarksområde er freda etter statleg vedtak.

· Verneskog i Aurmo er freda etter vedteken reguleringsplan for Aurmo.

5.  BRUK OG VERN AV VASSDRAG

5.1  Vassdrag generelt

I motsetning til landareal kan vannareal delast opp i Landbruks-, Natur- og Friluftsområde kvar for seg eller i kombinasjon. I kommuneplanen er verna vassdrag og vatn innan nedbørsfeltet til desse lagt ut som NF-område, medan andre vatn og vassdrag i hovudsak er lagt ut som LNF-område. 

5.2  Verna vassdrag

I Skjåk er elvane Skjøle, Tundre og Ostre med sideelvar verna etter verneplan II (1980) for vassdrag. Lora med sideelver er verna etter verneplan I (1973). Etter supplering i 2005 er også elvane Tora (m/Føysa), Glitra, Blankåe og Åfotgrove med sideelvar verna. Desse elvene er verna mot kraftutbygging og alle bygningsmessige og anleggsmessige inngrep i elva/elveløpet, sideelvar og inntil 100 meter frå elvebreidda. Skilje mellom nedbørsfeltet til dei forskjellige vassdraga er merka på plankartet.

Jf. rikspolitiske retningslinjer (RPR) er verna vassdrag delt inn i soner med ulike forvaltningsklasser. Meininga med klasseinndelinga er å få fram ulike kriteriar for interesseavveining. Det er nytta 3 forskjellige forvaltningsklasser:

Klasse I :

Vassdragsbelte langs tettstader og utbyggjingsområde. Inngrep som kan vera til skade for naturopplevingar, framkommelegheit eller verdien av opplevingar bør unngås.

Klasse II :

Vassdragsbelte med moderate inngrep der nærområde i fyrste rekkje er utmark, skogbruksområde og landbruksområde med spreidd busetnad.

Klasse III.

Vassdragsbelte som er lite påverka av moderne menneskeleg aktivitet, og som derfor har stor opplevingsverdi og vitskapeleg verdi.

Klasseinndeling av vassdraga er vist på arealplankartet og følgjer tidlegare kommunedelplan(Vassdragsplan)

6.  VIKTIGE LEDD I KOMMUNIKASJONSSYSTEMET

Viktige ledd i kommunikasjonssystemet er synleggjort på plankartet og skal vektleggjast ved etablering av nye byggjeområde og bruk av areal. Viktige ledd i kommunikasjonssystemet er:

· Hovudveg (RV 15)

· Samleveg (Fylkesvegar og nokre viktige kommunale vegar)

· Tilkomstveg (Kommunale vegar og nokre viktige private vegar)

· Parkeringsareal

· Gang- og sykkelveg

· Turløyper

· Kollektivknutepunkt - viktige haldeplassar med moglegheit for skifte mellom forskjellige kollektivtilbod.

· Viktige vegkryss

· 132 KV overføringsline Framruste - Vågåmo

På grunn av målestokken arealplanen og delplanane skal presenterast i er det kun unntaksvis lagt inn trafikkområde som arealbruksområde. Unntaket er nokre sentrale parkeringsplassar på delplanane. Kommunikasjonsmønsteret blir i staden presentert ved hjelp av linjer og punktsymbol.

RESTRIKSJONSOMRÅDE

Til ein del område er det satt restriksjonar. Desse restriksjonane er utfyllande bestemmingar til arealbruksområda. Eksempel på restriksjonar er bestemmingar knytt til omfang og utføring av spreidd busetnad, beskytting av drikkevasskjelder og krav om reguleringsplan. Restriksjonane fylgjer ofte eitt arealbruksområde, men kan også omfatte fleire eller delar av fleire arealbruksområde.

Nokre eksempel på bruk av restriksjonar i kommuneplan for Skjåk er:

· området langs riksvegen frå Dønfoss til Bensinstasjon på områdekart Dønfoss - krav om reguleringsplan (før det kan skje ny bygge- og anleggsverksemd)

· område rundt drikkevasskjelder

· skogteigar ved Nysætervatnet med krav om meldeplikt ved uttak frå skogen (framtidig jfr. framlegg til verneplan)

RETNINGSLINJER

Retningslinjer i LNF-områder

Sjølv om det i PBL ikkje er opna for å skilje mellom L-, N- og F-område med rettsverknad kan det gjevast retningslinjer i kommuneplan som differensierer mellom desse områda. I kommuneplan for Skjåk er det lagt inn fylgjande retningslinjer på LNF-områda.

· LNF-område der landbruk er dominerande: områda rundt dei største sætrane. Dyrka mark i bygda er ikkje markert på plankartet.

· LNF-område der friluftsliv er dominerande: mykje brukte turområde: langs Aura, nordsida av Aursjoen, turområde mot Skridulaupen, turløype mot Botn, turområde rundt Sota sæter, turområde i Breidalen.

· LNF-område der naturvern er dominerande: reinkalvingsområde, kalkbelte i Lundadalen (biologisk mangfald), skog i Bråtå (biologisk mangfald).

· Viktige landskapsområde der nye bygge- og anleggstiltak ikkje bør tillatast: Bråtå og Ramsadstronde. Dette er større samanhengande kulturlandskap av spesiell karakter i nasjonal målestokk som bør takast vare på. Nye tiltak som ikkje står i stil med eksisterande kulturlandskap kan fort virke øydeleggjande på  heilheiten i kulturlandskapet.

Desse områda har som nemnt ikkje rettsverknad, men er meint for å gje signal om kva forhold som vil bli særleg vektlagt under sakshandsaming i dei forskjellige områda.

OM PLANKARTA

Som kartgrunnlag for plankarta har vi nytta kart frå Statens kartverk: Noreg 1:50.000 samt økonomisk kartverk (målestokk 1:5.000 og 1:10.000). I tillegg er det nytta informasjon frå digitalt eigedomskartverk (DEK), sentralt grunneigedom- , adresse- og bygningsregister (GAB) samt tidlegare utarbeidde plankart.

GODKJENTE REGULERINGSPLANER I SKJÅK. 

	Navn på reguleringsplan
	Godkjent av
	Godkjenningsdato
	

	Reguleringsplan for Bismo
	Miljøverndepartementet
	01.07.1974
	

	Reguleringsplan for Bismo industriområde
	Fylkesmannen I Oppland
	06.01.1975
	

	Reguleringsplan III for Bismo
	Fylkesmannen i Oppland
	05.01.1979
	

	Reguleringsplan for Bismo sentrum
	Kommunestyret
	09.06.1993
	

	Reguleringsplan for Blåbærmyra i Bismo
	Kommunestyret
	26.09.1996
	

	Reguleringsplan for Skei
	Kommunestyret
	24.04.2003
	

	Reguleringsplan for Bismo industriområde II
	Kommunestyret
	24.11.2004
	

	
	
	
	

	Reguleringsplan for Uppnose
	Fylkesmannen
	14.11.1983
	

	
	
	
	

	Reguleringsplan for Aurmo
	Fylkesmannen
	24.06.1982
	

	Reguleringsplan for Aurmo, planområde II.
	Kommunestyret
	21.12.2000
	

	
	
	
	

	Reguleringsplan for Breidablikk
	Kommunestyret
	12.11.1987
	

	
	
	
	

	Reguleringsplan for Grotli
	Kommunestyret
	24.03.1988
	

	
	
	
	

	Reguleringsplan for Tundramoen
	Kommunestyret
	20.03.1986
	

	
	
	
	

	Reguleringsplan for Aamodt
	Kommunestyret
	25.11.1993
	

	
	
	
	

	Reguleringsplan  for Framruste

Reguleringsplan for Heggebottvatn

Reguleringsplan for Øyberget/Dønfoss
	Kommunestyret
	25.04.2002
	

	Reguleringsplan for 132 kv line Framruste-Øyberget-Vågåmo
	Kommunestyret
	24.10.2001
	

	
	
	
	

	Reguleringsplan for Pollodden
	Kommunestyret
	17.01.2002
	

	
	
	
	

	Reguleringsplan for Liavatn
	Kommunestyret
	26.06.2003
	


Utgåtte planer: Skjåk avfallsplass 03.05.1988, Tøfte/Lund hytteområde 28.04.1986 og Lund grustak 27.07.1995.

Plankrav (Jfr. PBL § 20-4, andre ledd, boksstav a):


I byggjeområder kan tiltak som nemt i pbl §§ 81,86a, 86b og 93 ikkje finne stad før området inngår i reguleringsplan.





Unnatak frå plankravet dersom kommuneplanføresegnene og retningslinene er ivareteke:


Påbygg, tilbygg, garasje og uthus for eksisterande bustad og fritidsbygg. 


Oppføring av 1 einebustad eller 1 tomannsbustad i eksisterande bustadområde og frådeling til same formål.


Fritidsbygg på enkeltståande hyttetomter frådelt før 01.01.2006.





Utbyggingsrekkjefølgje (Jfr. PBL § 20-4 andre ledd, bokstav b)


I områder avsett til utbyggingsformål (eksisterande og nye) kan ikkje arbeid settast i gang før følgjande forhold er vurdert:


Tekniske anlegg, dvs. veg, vatn, avløpsanlegg, strømframføring


Trafikksikker adkomst for gåande, syklande og køyrande


Leikeareal


Ras, flom og erosjon


Støyforhold





Følgjande arealbruksreglar skal gjelde (PBL § 20-4 andre ledd, bokstav b):


Fritidsbustader kan oppførast med samla areal inntil T-BRA= 125 m² I tillegg kan det byggjast inntil 20 m² terrasse.


Krav til utforming av tomt og fritidsbustad skal gå fram av reguleringsplan. Desse krava skal være i tråd med "lokale føresegner for oppføring av fritidsbygg, husvære og for sæterbruk og skogsdrift i Skjåk kommune". 








E.	Tilsynsbuer i fjellet.


Bygningen skal ha preg av å vere ei tilsynsbu der næringsinteresser i tilknytning til beite, tilsyn med vassvegar o.l. kjem klart fram. Standard utover dette skal unngåast. Bygningen skal normalt ikkje overstige 20 m2  dersom det ikkje kan dokumenterast at større bygg er nødvendig. Før tilsynsbu kan førast opp eller utvidast, skal det liggje føre ei landbruksfagleg uttale som tilrår tiltaket.





Sambruk for alle som har næringsinteresser av ovannemnde karakter i området må stimulerast. Det kan bety at grunneigar også bør kunne ha tilgang til buene i utøving av oppsynsteneste o.l. Personar som starter opp aktuell næring, må få høve til å kjøpe seg inn i bua når dokumentert behov er der. 





D         Bygningar på sætrar.


	Plan- og bygningslova krev at desse bygga skal meldast til kommunen





Ei sæter skal ikkje ha meir enn eit hus for opphald.  Løyve til å ha fleire sæterhus kan berre gjevast ved dokumentert behov.  


Ved nybygg kan eldre hus etter søknad bli ståande, dersom det er knytt sterk verneverdi til bygningen.


Restaurering/tilbygg av husvære på sætrene må skje slik at det vert mest mogleg likt det opprinnelege.





C.	Spesielt for skogshusvære.


Bygningen skal ha preg av å vere eit skogshusvære og ikkje fritidsbygg.  Bygningen skal normalt ikkje overstige 20 m2, dersom det ikkje kan dokumenterast at større bygg er nødvendig. Før skogshusvære  kan førast opp eller utvidast,  skal det liggje føre ei landbruksfagleg uttale som tilrår tiltaket.





Det skal nyttast materialer og fargar som har samanheng med naturen rundt 


(naturstein, skifer, torv, mørke jordfarger, mørk brun eller grå beis).  Alle utvendige bygningsdeler inklusive vindskier, rammer rundt vindauga, hjørne- og dekkbord, skal ha tilnærma same mørke farge.  Dører og rammer rundt vindauga kan påførast ei noko avvikande farge. Ljose eller sterkt avvikande signalprega fargar, som gjev store kontrastvirkningar mot omgjevnaden vil ikkje bli tillate.


I bustadfelta og områder der det tradisjonelt har vore vanleg med kvite bygningar, kan dette vidareførast.





Det er ikkje tillate å setja opp gjerde.  Når særskilde forhold tilseier det, som f.eks. vern mot beitedyr eller når gjerde inngår som eit  vesentleg ledd i gruppering og  utforming av bygningane, kan kommunen, når grunneigar samtykkjer, tillate oppsetjing av gjerde. Nærmare retningsliner i kommunedelplan  for


beitebruk.





Frittståande flaggstenger og vindmøller på tomter for fritidshus vil ikkje verta      godkjent.





Parabolantenner skal plasserast minst mogleg skjemmande på bygningen eller i                                terrenget.





Høge antenner vil berre unntaksvis verte godkjent.





Byggjevarene skal fraktast på plass med minst mogleg skader på naturen.  Køyring for transport av byggjevarer i utmark skal meldast Skjåk kommune på førehand. Utkøyring skal skje over stuttast mogleg tid.








Det skal gjevast melding til kommunen om all vegbygging, og det kan stillast krav om  reguleringsplan.


Vegframføring i eit hyttefelt må samordnast.  Vegane må plasserast slik at dei ikkje bryt med naturpreget området har.  Utsiktsposter av særskild interesse for allmente og utsette parti og punkt som har særskilt mykje å seie for landskapskarakteren, skal takast vare på.


Vegane skal vera tilpassa transport av funksjonshemma.





Plan for vassforsyning og avløp skal fylgje bygge/frådelingssøknaden.  Dersom ikkje anna er bestemt i føresegner m.m., skal desse spørsmåla handsamast etter plan- og bygnings- lova § 65 fyrste ledd,  og etter forskrift om utslepp frå separate avløpsanlegg.





Dersom bygningen ikkje har utsleppsløyve skal spillvatn tømast der det er minimal fare for forureining.  Det skal ordnast med steinsett synkekum.





Privetordning der det ikkje er gjeve utsleppsløyve, skal skje til godkjent biologisk klosett 	el. tilsv.  evt. utedo der forholda ligg til rette for det.





Framføring av kabler (strøm, kabel-TV m.m.) må plasserast mest mogleg skånsomt i terrenget (sjå punkt 1).  Slikt arbeid skal samordnast med framføring av veg og vatn så sant det let seg gjera.








B.	Utforming av bygningen, materialbruk og fargar.


Busetnaden skal mest mogleg tilpassast naturen i området, med enkel og god utforming tilpassa den lokale byggeskikk i material og fargevirkning.  (Ein vil ikkje godkjenne bygningsformer, materialer og fargar som i unødig grad framhevar husa i landskapet eller gjev dei eit utradisjonelt preg).





Hovudhus, uthus og eventuelt andre hus skal ha mest mogleg einsarta og samanhengjande form i val av materialer som kledning, vindauge, taktekking og fargar.


Innbyrdes plassering må gje husa eit preg av samanheng.





Tak skal utformast som saltak med takvinkel mellom 15( og 28(, tilpassa forma på


husa. Bruk av ulik takkonstruksjon, takvinkel og reisverkhøgde på same hus må ein 


      unngå. For bustadhus kan takvinkel aukast til 45(.


Taktekking skal utførast med tekningsmaterialer som har ein matt og mørk virkning.





Høgde på grunnmur og hus skal haldast så låg som mogleg.  Her må terrengdandering og grunnmurhøgde vurderast nøye.  Maksimal grunnmurshøgde for fritidshus der tomta skrår, bør ikkje overstige 100 cm.  Forholdet mellom lengde og breidde på bygningen må tilpassast slik at gesimshøgda står i normalt forhold til resten av bygningskroppen.


Fritidshus må ikkje oppførast i meir enn 1 etasje.  Den lokale byggetradisjon med ramloftbygning kan godkjennast dersom ikkje bygningen vil virke høg og dominerande.





A. Plassering av bygningen - andre terrengmessige inngrep.


Bygningen skal plasserast slik at den bryt minst mogleg med naturpreget i området.


Utsiktspostar av særskild interesse for allmente og utsette parti og punkt  som har særskilt mykje å seie for landskapskarakterar, skal ikkje byggjast ned.	





Bygningen skal ikkje plasserast slik at det kan vera fare for forureining av vassdrag (større bekkar, elvar m.m.).


Den skal ikkje plasserast nærare vassdrag enn 50/100 meter målt frå strandlina i horisontal- planet ved gjennomsnittleg flomvass-stand. I verna vassdrag er grensa 100 m. Det kan likevel oppførast tilbygg til eksisterande bustadhus når dette ikkje medfører auka bueiningar, og tilbygget ikkje blir oppført nærmare vassdraget enn eksisterande bygning.





Bygningen skal ikkje plasserast nærare enn 15 meter frå kjøreveg eller gangveg (sti) som er open for allmenn ferdsel (avstanden vert rekna frå midtlina i vegen).  Frå riksvegen skal avstanden vere minimum 50 meter. (Siste endring i veglova)

